
Bywgraffiad
Daw Luned Aaron o Fangor yn 
wreiddiol. Mae’n darlunio ac yn 
ysgrifennu llyfrau i blant ac oedolion. 
Mae’n arddangos ei gwaith yn aml 
mewn orielau ar hyd a lled Cymru, ac 
fe enillodd ei llyfr cyntaf i blant, ABC 
Byd Natur, wobr categori cynradd Tir 
na n-Og 2017. Bellach mae hi’n byw yng 
Nghaerdydd gyda’i gŵr a’u plant.

Crynodeb: 
Llyfr cymharu ar gyfer y plant ifancaf  
ydi Bach a Mawr. 
“Mi ddaeth y syniad  i mi feddwl am gyfrol fyddai’n asio 
gydag arddull fy nghyfres Byd Natur - cyfrolau sydd hefyd 
wedi eu cyhoeddi dan faner Gwasg Carreg Gwalch. Mae 
plant bach wrth eu bodd yn cymharu elfennau gwahanol, yn 
ogystal ag anifeiliaid, felly dyna benderfynu cyfuno’r ddwy 
elfen. Mae dysgu geiriau sy’n disgrifio a chymharu’n help i 
blant ifanc i ddatblygu eu geirfa hefyd wrth gwrs.”

Bob mis byddwn yn canolbwyntio ar awdur ysbrydoledig sy’n  
byw yng Nghymru neu’n ysgrifennu am Gymru! Cewch gyflwyniad 
i’w llyfr diweddaraf, beth sy’n eu hysbrydoli i ysgrifennu,  
ac unrhyw gyngor sydd ganddynt i ysgrifenwyr ifanc!

Sut oeddech chi’n gwybod eich bod eisiau bod yn Sut oeddech chi’n gwybod eich bod eisiau bod yn 
awdur a phryd ddaethoch yn ymwybodol o hyn?awdur a phryd ddaethoch yn ymwybodol o hyn?
Dw’i wastad wedi mwynhau ysgrifennu ac mae fy rhieni wedi 
cadw bocsys o lyfrau bach ro’n i’n harfer eu creu pan ro’n i’n 
fychan. Mae darllen wastad wedi bod yn ddiléit i mi, a phan 
ro’n i’n ifanc, mi fyddwn i’n arfer ysgrifennu llythyrau at 
awduron ro’n i’n eu hedmygu, fel T Llew Jones ac Angharad 
Tomos (ysgogiad oedd cael atebion ganddyn nhw hefyd, yn 
amlach na pheidio!) 

Mae ’na theori fod yr hyn rydan ni’n ei fwynhau pan yn 
’rydan ni’n wyth oed yn cael ei adlewyrchu maes o law yn y 
math o yrfa fyddai’n ein siwtio ni pan yn oedolion. Mae hyn 
yn sicr wedi bod yn wir yn fy mhrofiad i.

Pa gyngor y byddech chi’n ei roi i’ch hunan yn iau?Pa gyngor y byddech chi’n ei roi i’ch hunan yn iau?
I beidio â bod ofn methu ac i fwynhau’r broses o greu - 
mae’n gymaint o fraint cael gwneud hyn fel swydd. Dwi’n 
meddwl fod cystadlu mewn eisteddfodau yn gallu bod  
yn fodd i fagu hyder wrth ysgrifennu hefyd, felly mi  
fyddwn i’n fy annog i ddechrau cystadlu yn iau o bosib.

Oes gennych chi unrhyw awgrymiadau er  Oes gennych chi unrhyw awgrymiadau er  
mwyn annog plant a phobl ifanc i ddarllen  mwyn annog plant a phobl ifanc i ddarllen  
mwy er pleser?mwy er pleser?
Darllen y math o lyfrau sy’n apelio ydi’r prif beth  
dwi’n meddwl. Mae’n hyfryd pan mae plant yn  
darganfod awduron ac arlunwyr sy’n mynd  
â’u bryd, ac mae comics a nofelau graffig  
yn gallu bod yn ffurfiau gwych i fagu hyder  
mewn darllenwyr anfoddog neu anhyderus.

http://llyfrgelloedd.cymru
https://lunedaaron.co.uk/
https://lunedaaron.co.uk/

